
Uunga siunnersuut: Nioqqutissanik eqqussuineq annissuinerlu pillugit Inatsisartut inatsisaata 

allanngortinneqarneranik Inatsisartut inatsisaat nr. x, xXx 2015-imeersoq. 

(Timmisartuutileqatigiiffiit ilaasui pillugit paasissutissat atortutigut elektroniskiusutigut 

taku¬neqarsinnaanissaat kiisalu akitsuuserisut inunnik scannerillutik misissuisinnaanissaat) 
(Aningaasaqarnermut Aatsitassanullu Naalakkersuisoq) 

 

Nioqqutissanik eqqussuineq annissuinerlu pillugit inatsisartut inatsisaata allangortinneqarneranik 

inatsisartut inatsisissaq , 

 

Akileraartarnermut aqutsisoqarfiup angalasut nioqqutissanik kalaallit nunaannut eqqussuinerat 

annissuinerlu pillugit maleruagassat maannamut atuutut naapertorlugit nakkutigisinnaagaa 

saqqummiusissumi oqaatigineqarpoq 

 

Aamma oqaatigineqarluni paasissutissat umiarsuit timmisartullu akitsuuteqarfiusunut tikinneranni   

akileraartarnermut aqutsisoqarfimmut tunniutissagaat, 

 

Tamanna pisarpoq ilaatigut ilaasut allattortsimaffiinik tunniusinikkut.aamma saqqummiusissummi 

oqaatigineqarpoq ilaanneeriarlutik amigaateqarlutillu nutaagilivallaarsimasartut tamannalu 

akileraartarnermi aqutsisoqarfiup nakkutilliiniarneranut akornutaasarluni, 

 

Inatsimik allanguinikkut nakkutilliinerup pitsaanerulersinneqarnissaa  anguniarneqarpoq 

Tamannalu Siumumiit taperserparput, 

Taamatuttaaq siunnersuutip kinguneraa angalasunik Scannerilluni misissuisinnaanerup inatsimmi 

erseqqissarneqarnera 

 

Taamatuttaaq Siunnersuutikkut aaqqiivigineqassaaq,anigaasanik tigoriaannarnik allakkatigut 

imaluuniit inunnut allanut nassartillugit kalaallit nunaannut tassangaaniilluuniit 

Nassiunneqartunik nakkutilliinissaq siunertaralugu anigaasat tigoriaannaat amerlasuut inunnut 

allanut nassartiligit nalunaarutigineqartussaatitaalernissaat kiisalu tamanna eqquutinneqagitsillugu 

nassiussanik arsaarinnissuteqartoqarsinnaanissaa siunnersuutigineqarput. 

 

Nioqqutissanik eqqussuineq annissuinerlu pillugit inatsisartut inatsisaata allangortinneqarnissaanik 

saqqummiussaq Siumumiit akuersaarlugu aappassaaneerneqartinnani ataatsimiititaliami 

susassaqartumik suliarineqarnissaa innersuupparput. 

 

Jens Immanuelsen 

Siumut      

                                                                                                                                                                                                                                                                                            

 

 


